
MUP KS U ulici Telali

Kontrola u Starom Gradu: Kod djevojke pronašli pištolj
i drogu
Od muškarca oduzeli okvir, paketić marihuane i džoint

26.02.2020 15:44

Kontrola policajaca

Pripadnici Odjeljenja za borbu protiv zloupotreba droga Sektora kriminalističke policije

Ministarstva unutrašnjih poslova Kantona Sarajevo jučer u 17:30 sati u ulici Telali u starom

dijelu Sarajeva uhapsili su 21-godišnju M. S. iz Sarajeva, nastanjenu u Pločama u Hrvatskoj,

zbog sumnje da je nedozvoljeno držala oružje. 

Uhapšen je i K. L. (27) iz Sarajeva, također zbog nedozvoljenog držanja oružja te zbog

posjedovanja droge.

Policajci su prilikom pregleda kod M. S. pronašli pištolj kalibra 7,65 milimetara, s okvirom i

četiri metka istog kalibra, za koji nije posjedovala odobrenje nadležnog organa. Od K. L.

oduzet je okvir za pištolj, bez municije.

Osumnjičeni zatečeni u Starom Gradu
FOTO: ARHIV

Na osnovu naredbe Općinskog suda u Sarajevu, pretresen je stan koji koristi K. L. u općini

Centar. Tom prilikom su pronađeni paketić marihuane i džoint.

Nakon hapšenja osumnjičeni su predati u prostorije Jedinice za osiguranje objekata i

zadržavanje osoba lišenih slobode MUP-a KS.

